
Газомоторнӧй ломтас вылын 40 выль экологичнӧй автобус дась петны сыктывкарса маршрутъяс вылӧ 

Коми Республикаса Юралысьлысь могъяс недыр олӧмӧ пӧртысь Сергей Гапликов пуксьыліс выль автобусъяссӧ пассажирӧн да донъяліс, лӧсьыдӧсь-ӧ найӧ. Автобусъяссӧ сетан кыпыд церемония вӧлі талун республикаса юркарын. 

Выль автобусъяссӧ ньӧбисны транспорт выльмӧдан инвестиция проект серти, кӧні участвуйтӧны Коми Республикаса Веськӧдлан котыр, татшӧм компанияяс: «Газпром трансгаз Ухта», «Транспорт лизингӧ сетан канму компания» да «КАМАЗ». Коми Республикаын инвестиция проектсӧ пӧртӧны олӧмӧ транспорт вылын газомоторнӧй ломтасӧн паськыда вӧдитчӧм йылысь Россияса Президент Владимир Путинлӧн тшӧктӧм серти.

«Талун сыктывкарса ӧтйӧза транспортлӧн лыдыс содіс ӧтпырысьӧн 40 выль лӧсьыд да ыджыд автобус вылӧ, кӧні позьӧ новлӧдлыны сьӧкыда ветлысь йӧзӧс. Тайӧ машинаясыс кутасны ветлыны йӧзлы медся колана да медкузь маршрутъяс кузя, сідзкӧ юркарса олысьяс да гӧсьтъяс вермасны лӧсьыда воӧдчыны коланаинӧдз. Таысь кындзи, тайӧ вылыс тшупӧда экологическӧй класса автобусъясӧн вӧдитчӧмыс отсалас оз сӧмын видзтыны ломтассӧ, но и чинтыны сынӧдӧ лёк шыбласъяс лэдзӧмсӧ. Тайӧ зэв бур козин республикалы 95 во тырӧм кежлӧ. Тайӧ козинсӧ ӧдйӧ вӧчны отсалӧмысь ми аттьӧалам миянлысь уджъёртъясӧс», - пасйис Коми Республикаса Юралысьлысь могъяс недыр олӧмӧ пӧртысь Сергей Гапликов. 

Дінмуса юрнуӧдысь тӧдчӧдіс, мый газомоторнӧй ломтас вылын выль транспорт ньӧбан уджыс кутас мунны водзӧ - 2018 во кежлӧ кӧсйӧны кыпӧдны налысь лыдсӧ ӧтувъя лыдысь 10-12% вылӧ. 

Ставнас, газомоторнӧй ломтасӧн вӧдитчӧмсӧ паськӧдан уджтас олӧмӧ пӧртӧм серти, 2016-2020 воясын Транспорт лизингӧ сетан канму компаниякӧд да мукӧд лизингӧвӧй компаниякӧд ӧтув ньӧбасны 400 гӧгӧр коммунальнӧй транспорт да 380 автобус. Такӧд тшӧтш водзӧ кутасны сӧвмӧдны торъя заправитчан станцияяс. Сыктывкарын ломтасӧн тырвыйӧ могмӧдӧм вылӧ нуӧдісны дзоньталан уджъяс да помӧдз комплектуйтісны Дырнӧсын автомобильнӧй биару чӧжан компрессорнӧй станция вылын став 6 постсӧ, бӧрйӧны мӧд заправитчан станция улӧ площадка. Бӧрнас вӧчӧм уджыс сетас позянлун тӧдчӧмӧн чинтыны ломтас вылӧ рӧскодсӧ, бурмӧдны да паськӧдны йӧзӧс новлӧдлан вежласьтӧм маршрутъяс олысьяслысь корӧмъяс тӧд вылын кутӧмӧн. Верктуйсӧ кутасны сетны кыдзи муниципальнӧй, сідзи и муниципалитеткостса новлӧдлӧмлы.

***НЕФАЗ-5299-0000030-31 I класса ляпкыд джоджа автобус (площадьысь 60%) вӧчӧма, медым новлӧдлыны йӧзӧс карса маршрутъяс кузя. Автобусын эмӧсь пуклӧсъяс, а сідзжӧ ветланінын да сувтсӧн ветлан площадкаяс вылын йӧзлы местаяс. Места лыдыс – 105, наысь 25 - пукалан.

Став автобуссӧ оборудуйтӧма аппарельӧн да вермытӧмъяслӧн кӧляска улӧ площадкаӧн, медым новлӧдлыны сьӧкыда ветлысь йӧзӧс.
Выльлунӧ, моз тӧлысь 8 лунӧ, автобусъяссӧ кӧсйӧны лэдзны 1 №-а, 5 №-а да 54 №-а сыктывкарса маршрутъяс кузя. 
40 новых экологичных автобусов на газомоторном топливе готовы к выходу на сыктывкарские маршруты 

Врио Главы Республики Коми Сергей Гапликов опробовал новые автобусы в качестве пассажира и оценил их комфорт. Торжественная церемония передачи автобусов состоялась сегодня в столице республики. 

Новые автобусы приобретены в рамках инвестиционного проекта по обновлению подвижного состава, участниками которого является Правительство Республики Коми, компании: «Газпром трансгаз Ухта», «Государственная транспортная лизинговая компания» и «КАМАЗ». Инвестпроект реализуется в Республике Коми в рамках поручения Президента России Владимира Путина по расширению использования газомоторного топлива на транспорте. 

«Сегодня автопарк сыктывкарского общественного транспорта пополнится сразу 40 новыми автобусами, удобными и вместительными, приспособленными для перевозки маломобильных групп людей. Эти машины встанут на самые востребованные и длинные маршруты, так что жители и гости столицы республики смогут с комфортом добираться до нужных им мест в городе. Кроме того, это автобусы повышенного экологического класса, что позволит не только экономить на топливе, но и сократить объём вредных выбросов в атмосферу. Это замечательный подарок к 95-летию республики, за помощь и оперативную поддержку в реализации которого мы благодарим всех наших партнеров», - отметил Врио Главы Республики Коми Сергей Гапликов. 

Руководитель региона подчеркнул, что работа по приобретению новых транспортных средств на газомоторном топливе продолжится - к 2018 году планируется довести их число до 10-12% от общего количеств. 

Всего же, в рамках реализации программы по расширению использования газомоторного топлива, в 2016-2020 годах в партнерстве с Государственной транспортной лизинговой компанией и другими лизинговыми компаниями будет приобретено около 400 единиц коммунального транспорта и 380 единиц автобусов. Одновременно с этим будет продолжено развитие сети специализированных заправочных станций. В целях полноценного обеспечения топливом в Сыктывкаре проведены ремонтные работы и доукомплектованы все 6 постов на автомобильной газовой наполнительной компрессорной станции в местечке Дырнос, ведутся работы по подбору площадки для второй заправочной станции. В конечном итоге проводимая работа позволит существенно снизить издержки на топливо, оптимизировать и расширить сеть маршрутов регулярных перевозок с учетом потребностей населения. Приоритет будет отдаваться как муниципальным, так и межмуниципальным перевозкам.

***Автобус I класса НЕФАЗ-5299-0000030-31 с низким расположением пола (60% площади) предназначен для перевозки пассажиров по городским маршрутам. В автобусе имеются сиденья, а также места в проходе и в накопительных площадках для стоящих пассажиров. Количество мест – 105, из них 25 - сидячих.

Все автобусы оборудованы аппарелью и площадкой для инвалидной коляски в комплектации с возможностью перевозки людей с ограниченной мобильностью.
С понедельника 8 августа автобусы планируется запустить по сыктывкарским маршрутам: №1, №5 и №54. 
